
Seljord, 14.11.2011 

Innspel til rådmannens forslag til mogelege innsparingar for oppvekst, 

budsjett 2023 

Frå rådmann si liste over mogleg innsparing vil vi gje ei orientering om konsekvensar når det gjeld: 

 Fjerne overtilsetting i barnehagane (barnehagane sin vikarressurs) 

 Redusere leiarressurs ved Flatdal barnehage med 40 % (barnehagen sin storleik seier det er 

nok med leiar i 60 % stilling)  

 

FN`s barnekonvensjon, artikkel 3 nr. 1 fastset at barnets beste skal være eit grunnleggjande hensyn 

ved alle handlingar som rører ved barn.  

https://www.udir.no/globalassets/filer/regelverk/rundskriv/veiledning-til-bruk-av 

barnekonvensjonen.pdf  Kap 4: Barnets beste s.5-7 

 

I Noreg går 93, 4% av alle 1-5 åringar i barnehage. Andelen 3-5 åringar er 97,4%. Tala er frå 2021.  

Barna går 8-9 timar i barnehage kvar dag. Barnehagane i Noreg ligg på landstoppen på 

fråværsstatistikken. Det er ikkje likegyldig korleis vi organiserer barnehagetilbodet vårt, eller kven vi 

set til å forvalte det som er til det beste for barna til ein kvar tid. 

Gode haldningar og kunnskap kan hjelpe oss å gjere kloke val til barnas beste i Seljord.   

 

Fjerne overtilsetting i barnehagane  

Seljord barnehage avd Heddeli har 100 % vikarstilling, avd Tussejuv har 100 % vikarstilling, FOS avd 

barnehage 100 % vikarstilling. Desse stillingane ligg inne i den faste turnusen. 

 

Bakgrunn for vikarstillingane i barnehagane. 

For over 15 år sidan blei det vedteke å legge 100 % vikarstilling inn i grunnbemanninga. Det blei den 

gongen gjort ei grundig kartlegging og dokumentasjon av fråværet i Heddeli barnehage som viste at 

det var behov for desse stillingane. Grunngjevinga for fast vikarstilling var å ha ei løysing som sikra 

betre rammer for små barn i ein uforutsigbar kvardag med høg vikarbruk. Og å redusere den 

administrative arbeidsbelastninga betydeleg. 

  

Økonomisk Innsparing? 

Rådmannens argument for å redusere stillingane i barnehagane er økonomisk innsparing. 

I realiteten blir det ikkje økonomisk innsparing å fjerne desse stillingane. Om ikkje vi har fast 

vikarstilling vil vi likevel bruke like mykje lønsmidlar på tilfeldige ringevikarar for å dekke fråværet. 

Men kvaliteten på tilbodet til barna og personalets arbeidsmiljø vil det vere stor forskjell på. Sjå 

vedlegg.  

Vi anbefaler på det sterkaste å halde fram med ordninga som er i dag. 

 

Kartlegging av fråværet i barnehageåret 2021/2022 

Vikarstillinga er i bruk i alle barnehagane kvar dag bortsett frå 11 dagar totalt i alle tre barnehagane 

gjennom eit heilt barnehageår, 2021/2022. 

Fråværet er summera, antal dagar per veke i 48 veker, heile barnehageåret 2021/22, i eigen tabell 

(sjå vedlegg).  

 

 

 

https://www.udir.no/globalassets/filer/regelverk/rundskriv/veiledning-til-bruk-av%20barnekonvensjonen.pdf
https://www.udir.no/globalassets/filer/regelverk/rundskriv/veiledning-til-bruk-av%20barnekonvensjonen.pdf


Oppsummering av registreringa av fråværet:  

 

 Veker vikarstillinga  
er i bruk kvar dag 

Veker vikarstillinga  
ikkje er i bruk kvar 
dag 

Totalt antal  
fråværsdagar 

Totalt antal 
arbeidsdagar 

Avd Heddeli 42 6 (8 dagar) 611 231 

Avd Tussejuv 48 0 639 231 

Avd Flatdal 46 2 (3 dagar) 268 231 

 

 

Når vi ser på tala over vil det heller tilseie at avd Heddeli og avd Tussejuv bør auke fast vikarstilling 

med 100 % i kvar avdeling. 

 

 

 

Reduksjon av leiarressurs Flatdal barnehage 

- anbefaling: Sjå vekk frå tanken om å samle desse oppgåvene i ei 60% stilling 

 

Leiarressursen sine oppgåver pr. i dag: 

- Rolle som assisterande einingsleiar i oppvekstsenteret. Det er to ulike fagområde med to ulike  

  kulturar, som skal finne saman til ei eining og ei praktisk og matnyttig samarbeidsform. I tida som     

  har gått sidan omorganiseringa av Seljord kommune er Åmotsdal barnehage lagt ned. Personal,  

  barn  og foreldre er lagt inn under Fos barnehage. Heile barnehagen vart flytta tur/retur Åmotsdal i  

  8 månadar etter at det vart oppdaga vatn-lekkasje. Det har vore halvt anna år med pandemi. Og ein  

  har planlagt og er i gong med å bygge ny skule. Det eine har avløyst det andre. Skulen skal stå ferdig  

  til januar 2024.  

  Dette er store hendingar som rører ved begge avdelingane og samarbeidet dei i mellom. Det  

  genererer i overkant mange ekstra oppgåver som vert lagt på toppen av dei oppgåvene som  

  leiarteamet har for å sikre normal drift. I tillegg har dei ansvar for å drifte eigne avdelingar som  

  styrar og rektor. 

  Organiseringa av dei to avdelingane i oppvekstsenteret krev eit praktisk samarbeid for å kunne  

  handtere administrative oppgåver i organisasjonen, t.d. budsjettarbeid, tilsetjingar, og signering av  

  ulike dokument, kontakt med foreldre i formelle utval m.m. Det er og til tider ekstra arbeid knytta til  

  formelle kommunikasjonsliner som hindrar informasjon å nå fram til assisterande einingsleiar/styrar  

  som skal løyse oppgåvene/prosessen praktisk i sin avdeling. 

 

  Å vere einingsleiar/rektor eller ass. einingsleiar/styrar kan opplevast einsamt i det daglege virke  

  i eiga avdeling. Ein har ikkje kunnskap om kvarandre sine fagfelt som er inngåande nok til å kunne  

  hjelpe kvarandre praktisk i den daglege drifta, t.d. ved å slå saman oppgåver/ fordele oppgåver seg i  

  mellom. Overordna tema som leiing, personalhandtering, foreldresamarbeid, spesialpedagogikk  

  m.m. kan vi løfte opp og reflektere rundt. Det kan gje bekreftelsar og nye innspel, og noko kan  

  omsettast til arbeidet i eiga avdeling. Det er meir naturleg for styrar og rektor å søke fagleg  

  administrativt og praktisk samarbeid med henholdsvis Seljord barnehage og Seljord barne- og  

  ungdomskule. Dette samarbeidet kjem då i tillegg. 

   

- Styrar er delegert all administrasjon og leiing av barnehagen inkl. økonomi og  

  personalansvar. 



- Ein er pålagt dei same nasjonale, regionale og lokale oppgåvene om du er styrar for ein  

  større eller mindre barnehage. Flatdal 22 barn- 100% styrarressurs. Seljord barnehage avd.  

  Heddeli 39 barn, avd Tussejuv 52 barn- 200% styrarressurs. 

 

- Styrar er ein sentral nøkkelperson i å ta initiativ, setje i gang tiltak, og følgje opp det  

  pedagogiske arbeidet. Og drive pedagogisk utvikling- og endringsarbeid. I tillegg kjem  

  personalleiing inkl. motivasjon, faglege råd og rettleiing. Oppfølging av sjukemeldte. Styrar 

  skal sikre at foreldre blir høyrt, og følgje opp barnas utvikling. Han/ho skal inngå i ulike tverrfaglege  

  samarbeid både lokalt og regionalt. Og ha ansvar for HMS og beredskap. Styrar skal handtere  

  bygningsmassen og leikearealet ute og inne i det daglege, samt utstyr og materiell, innkjøp m.m.  

  Samarbeid med administrasjonen i kommunen. Styrar har ansvar heile døgnet, alle dagar, for alt og  

  alle.  

 

- Etter omorganiseringa av Seljord kommune har dei administrative oppgåvene auka i omfang.  

  Mellom anna er oppgåver og større digitale system flytta frå administrasjonen/personal og over  

  på styrarstillinga.  

  Når ikkje systema takast i bruk fullt ut t.d. at ped.leiarar i barnehage ikkje har tilgang til å produsere  

  i Elements så betyr det meir arbeid på styrar.  

  Ei anna erfaring er at ein bør gjennomgå og lage ein struktur på kommunikasjon nedover i    

  organisasjonen som sikrar medverknad, og medverknad i rett tid.  

  Når administrasjonen har behandla saker så er det fleire ledd t.d. einingsleiarar/avdelingsleiarar,  

  ass. styrarar m.fl. som skal ha tid til å jobbe fram det som skal leverast ute i tenesteoråda og til  

  brukarane. Slik det er no, kan ein oppleve at små og større oppdrag kjem for seint og med for korte  

  fristar igjen og igjen. Det genererer kvelds og helgearbeid. Ein slik kultur krev at leiarane har ei  

  fleksibel arbeidstid.  

- Tverrfagleg samarbeid.  

  PPT er t.d. eit regionalt samarbeid der det forventast at ein deltek i utviklingsarbeid (leik som  

  regulering og Nussa) og deltek i FSB, Forum for systemretta arbeid og Tidleg innsats. Det er eit viktig  

  arbeid som gjev støtte til, og er fagleg utviklande for personalet. Og det fremmer tidleg innsats for  

  barna. I tillegg kjem arbeid og samarbeid kring oppmelding og oppfølging av barn med lovpålagte  

  spesialpedagogiske tiltak. Denne gruppa aukar i barnehage og skule.  

  Det er ein plan og oppfølging av samarbeidet med skulen på ulike område. Og ein er i gang med å  

  utvikle samarbeidet med Helsestasjon og helsesjukepleiarane der. Barnevern. 

 

- Det er godt kjent at barnehagesektoren i Seljord, som i landet forøvrig, har ein krevjande  

  bemanningsnorm, og utfordringar med å rekruttere barnehagelærarar og fagarbeiderar.  

  Tilgang på vikarar er utfordrande. Det er styrars oppgåve å sikre nok bemanning etter nasjonal norm  

  kvar dag. Barnehageåret 2021-22 besto av 231 dagar. Flatdal barnehage hadde 263 dagar fråvær. 

  Styrar har ei viktig rolle i å støtte opp om, å delta, i det daglege praktiske arbeidet med barna saman  

  med det øvrige personalet i barnehagen. Både som ein del av nærværsarbeidet, men og for å få  

  endane til å møtast i dei sårbare tidspunkta på dagen og når vi ikkje får vikar. Ein må då legge bort  

  eigne oppgåver og ta dei igjen på eit anna tidspunkt. 

 

- Handtering av sjukefråvær er ei oppgåve som strekker seg gjennom heile veka. Folk blir  

  sjuke uavhengig av dag, tid og stad. Det skal skaffast vikar, dagen skal omorganiserast og den  

  sjuke/sjukemeldte skal følgast opp etter faste rutiner. Forsking på leiing understrekar at  

  tilstedeverande og nærverande leiing er med på å fremme eit godt psykososialt miljø og forebygger  



  sjukefråvær.  

 

- Styrarane i Seljord har samarbeida tett i over 30 år. Erfaringa er at det er viktig å prioritere dette  

  arbeidet. Ein drøftar barnehagefaglege spørsmål i fellesskap. Ein har hatt og har eit mål om å drive  

  etter dei same haldningane, og samarbeide om personalutvikling for å gje heile personalet den  

  same fagkunnskapen. For igjen å kunne utvikle felles gjerekompetanse. Målet er at barnehagebarna  

  i Seljord skal få det same tilbodet sjølv om barnehagane ligg på ulike stader og held til i ulike hus, og  

  har personal med ulike personligheitar og fagkompetanse.   

  Barnehagetilsette i Seljord vert tilsett i Seljord kommune og flyttast rundt der det til ein kvar tid er  

  behov => Einskapelege barnehagar i Seljord. Samarbeidet er og med på å sikre at ein jobbar etter  

  barns rettigheter, Lov om barnehagar og rammeplan m.m. Det er med på å fremme eit godt  

  oppvekstmiljø for barna våre. Alle barnehagane deltek og legg ned felles innsats og like ressursar i    

  dette arbeidet.  

Styrarane jobbar saman om å lage gode overgangar for barna mellom barnehagane og frå    

barnehage til skule. 

 

- Barnehagane ha underskrive ei partnerskapsavtale med Universitetet i Sørøst Norge (USN) og tek i  

  mot og lærer opp fleire studentar i året. Styrar har det overordna ansvaret.  

 

- Styrar i Flatdal barnehage representerer Seljord kommune i Rettleiingsteamet i Vest- 

  Telemark og er koordinator for teamet. Det er Forum for utdanning som er oppdragsgjevar. Pr. i dag  

  har ein i oppgåve å arrangere tre heildags-samlingar, deltake på ein regional konferanse,  

  samarbeide med kontaktperson på Universitetet og med Forum for utdanning. Organisere  

  opplegget praktisk og økonomisk, og halde kontakt med styrarar/rektorar, vegsøkarar og følgje opp  

  rettleiarane.  

  Det er vanskeleg å sjå at innhaldet i leiiarrolla i Flatdal barnehage skal kunne følgast opp i ei 60%  

  stilling. Slik samfunnet utviklar seg er det grunn til å tru at oppgåvene vil bli fleire og meir  

  komplekse. Og det stillast stadig fleire og høgare krav på ulike område. Det å skulle stå i eit spenn  

  mellom store behov, mange oppgåver og små rammer er ikkje anbefalt. 

 

  Flatdal oppvekstsenter barnehage fortener dei same vilkåra som dei øvrige barnehagane i  

  kommunen. Noko anna vil vere eit tilbakeskritt for Barnehagane i Seljord.  

 

Frå utdanningsdirektoratet sine sider: 

https://www.utdanningsforbundet.no/var-politikk/utdanningsforbundet-mener/artikler/en-styrer-i-

hver-barnehage/ 

 

Utdrag: 

 For å sikre kvaliteten i det pedagogiske arbeidet i barnehagen, er det nødvendig å beholde 
dagens lovbestemmelse om en styrer for hver barnehage, at styrer må være utdannet 
barnehagelærer og at styreren sikres nok tid til å være leder. 

 Styrer må være til stede i barnehagen hver dag. Barnehager der styrer ikke er daglig til stede 
gir et dårligere tilbud til barn og foreldre. 

 Styrer skal holde barnehagen i gang samtidig som han eller hun skal bruke tilstedeværelsen 
til å utvikle barnehagen. Også for rekrutteringen av godt kvalifiserte medarbeidere, 
veiledning og kompetanseutvikling blant disse, er styrer avgjørende. 

https://www.utdanningsforbundet.no/var-politikk/utdanningsforbundet-mener/artikler/en-styrer-i-hver-barnehage/
https://www.utdanningsforbundet.no/var-politikk/utdanningsforbundet-mener/artikler/en-styrer-i-hver-barnehage/


 Derfor er det svært viktig at styrer er daglig til stede i barnehagen. Barna, foreldrene, de 
ansatte, støtteapparatet og eierne vinner på det. 

 

Frå prosessdokument for heltidskultur Seljord kommune: 

- vedtatt i kommunestyre 8.12.2016. Sak 124/16 

Side 3. Seljord kommune ynskjer å imøtekomme utfordringar kommunen står ovanfor, gjennom å 

arbeide med heiltidskultur i heile organisasjonen. Å nå målet om ein heiltidskultur vil vere svært 

viktig for framtidas kommunars evne til å løyse sine oppgåver. Skal vi rekruttere nødvendige og 

kompetente medarbeidarar i framtida må utfordringa med deltid bli løyst! 

Det handlar om: 

• Å sikre livskvaliteten til tenestemottakarane, og la dei oppleve gode dagar 

• Vår evne til å skape kvalitet, og tenester med fokus på verdi for brukaren 

• Å skape bærekraftige arbeidsplasser og gode arbeidsmiljø, som rekrutterer og beheld kompetent 

personale 

 

En heiltidskultur er avgjerande for å: 

 Få kvalitet i tenestene 
 Fremje kommunen som ein attraktiv arbeidsgjevar 

 Utnytte og styre unytta, kompetent arbeidskraftpotensiale 

 Betre læringsmiljø, og få meir engasjerte og involverte medarbeidarar 

 Sikre kontinuitet i tenesta både ovanfor brukarar og tilsette 

 Fremje gode arbeidsmiljø  

 Frigjere meir tid til fagleg leiing 

 

 

 

For barnehagane i Seljord 

Heidi Færstaul Haugerud 

Einingsleiar/styrar  

Seljord barnehage 

 

Pia Groven-Robertsen 

Einingsleiar/rektor 

Flatdal oppvekstsenter 

           

 

 

 

 

 



                  Vedlegg 

Konsekvensane sett frå ulike perspektiv 

Barnas perspektiv  

- barnets beste 

- psykisk helsefremjande barnehagar 

- stabilitet og forutsigbarhet i kven du møter 

- faglært arbeidskraft og tilsette med barnehagefagleg erfaring 

- fast arbeidskraft deltek kontinuerlig i personalutvikling 

- kvalitet, innhald, organisering og fag 

- sårbare barn 

Dei minste blant oss er naturleg nok dei mest sårbare i kraft av sin alder. Dei er avhengige av fysisk og 

kjenslemessig nærleik, forutsigbarhet og kontinuitet for å utvikle tilknytning og tryggleik. Tryggleik 

opnar for læring gjennom aktiv deltaking i leik og annan aktivitet saman med kjente og omsorgsfulle 

vaksne. Kvaliteten på samværet er avgjerande for hjernens utvikling. Jo tidlegare kvalitativ innsats jo 

betre resultat. Grunnmuren i eit menneskeliv dannast i åra FØR skulestart og er utgangspunktet for 

ALL seinare læring. Barndommen varer livet ut.  

 

Foreldras perspektiv 

- Trygghet for foreldre 

- Overlevere barna til fast og kjent personal som barna er trygge på 

- Kommunikasjon, tilgjengelege faste tilsette 

- Har krav på eit pedagogisk tilbod ikkje tilsyn  

- Leiing av bhg. viktig for å sikre kvaliteten på tilbodet ein betalar for. 

- Det er dyrt for samfunnet om barna må haldast heime grunna mangel på vikarar 

Personalets perspektiv 

- Godt psykososialt arbeidsmiljø. 

  Eg har det bra på jobb når, SKARF-modellen: Status-Kontakt-Autonomi-Rettferdighet-Forutsigbarhet 

- Personalets grunnleggjande behov for tryggleik i kvardagen. Planlegging og gjennomføring med  

  næraste kollegaer. 

- Kompetanse og eit sterkt fagmiljø motiverer og har vore eit «lim» når det gjeld å behalde og     

rekruttere tilsette i barnehagen 

- Vikarar manglar fagkompetanse.  

- Redusert kvalitet på barnas omsorgs-  leik- og læringsmiljø 

- Vikarar betyr ein ekstra belastning for personalet med tanke på manglande kjennskap til barna,  

  og mange barn er ikkje trygge nok til å sleppe dei innpå seg i alle situasjonar. Det tek tid og krev   

  kontinuitet å bygge relasjonar. Det betyr auka arbeidsbelastning for personalet. 

- Arbeidsvilkår. Høgt sjukefråvær, og lengre sjukefråvær då den totale belastninga i kvardagen er stor.  

  Mange reduserer stillingsprosenten sin gjennom aap fordi dei har ein for krevjande arbeidskvardag.  

- Flukten frå yrket, fleire av dei til skulen. Dei ser seg om etter andre jobbar. I Seljord har vi mista 6  

  stk. dei siste åra. 

- 25% lågare søknad til barnehagelærarstudiet, aug.22 

Vikarens perspektiv 

- Vikarar har andre jobbar og er ikkje tilgjengelege til ei kvar tid. 

- Kan sjølv bestemme om dei vil jobbe eller ikkje. Heng ikkje saman med bhg. behov.  

- Er gjerne på jobbjakt og forsvinn så fort dei får tilbod om fast arbeid. 



- Ufaglærte 

- Er ikkje med på personalutvikling 

- Dei får ikkje kontinuitet i jobben sin. Mister mykje nødvendig informasjon mellom kvar gong dei er  

  innom. 

Styrars perspektiv  

- Vikarhandteringa krev ein stor administrativ ressurs så og sei kvar dag 

- Generelle rekrutteringsutfordringar, også på landsbasis. Både pedagogar og andre tilsette.  

  Skal vi gje frå oss etablerte kompetente medarbeidarar for bevisst å stille oss i ein posisjon der vi  

  undergraver eigne behov? Og aukar arbeidsbelastninga og trivselen?  

- Styrar går inn og bidrar som vikar i dei mest sårbare periodane på dagen, morgo, ettermiddag og  

  som vikar under møter m.m. Og som vikar når vi ikkje har lukkast å få tak i vikar. Eigne oppgåver  

  skyvast til kveldstid og helger. 

- Psykisk belastning å sjå behov hos personalet ein ikkje kan hjelpe med.  

- Avviksmeldingar som ikkje fører noko med seg 

 

Kva for ein barnehage ville du vald for ditt barn og barnebarn?      

 

 

 

 

 

 

 

 

 

 

 

 

 

 

 

 

 

 

 


